
(T E—,Yamaguti Sin'iti

Kiam mi komencis lerni budhismon, mia
gvidanto prezentis unu maksimon, kiu tre
impresis min tiam: "Metu vin inter Sankta
Libro kaj jurnalo." Gi devenis de la
prelego de Yasuda Rizin.

Oni generale imagas, ke bonzo devas
esti trankvila for de mondaj aferoj kaj
hardi sian koron. Certe bonzoj, kiyj
fervore legas Sanktan Libron kaj lernas
budhismon meritas publikan respekton.
Dume

bonzojn,  kiuj  partoprenas

manifestacion ati procesas, oni riprocas,
dirante ke tio ne konvenas al bonzo.

Kion signifas "sin meti inter Sankta
Libro kaj jurnalo"? Lati mia kompreno,
bonzoj devas ne malhavi intereson pri
sociaj aferoj sin direktante nur al Sankta
Libro, kaj samtempe devas ne forlasi
Sanktan Libron nur rilatante al sociaj
aferoj. Post la ekscio pri tiu ¢i maksimo
budhano  kritike

alfrontanta realan socion surbaze de la

mi deziradis esti
fundamenta ideo de budhismo.

Mi estas bonzo apartenanta al Sin-
budhismo, kies fundamenta Sankta Libro
estas la Sutro pri Nemezurebla Vivo. La
esenco de tiu Ci sutro estas Kklarigi la
votojn de la Bodhisatvo Dharmakara, kiu
farigis la Budho Amitabho pro la merito

de la votoj. La votoj, ati pli guste dirite

Primaraj Votoj nombras entute 48 (lati la
versio de Sanghavarman); la unua voto
estas pri malesto de tri malbonaj sferoj.
La unua voto devus esti la plej granda kaj
grava intenco de la Budho, do §i faras la
esencon de budhismo. Gi tekstas jene:

Mi ne farigu Budho, se en mia lando

trovigus infero, malsatuloj kaj bestoj.

La tri malbonaj sferoj estas la suba
duono de la t.n. ses mondoj. Oni havas
diversajn opiniojn pri tio, kion ili signifas.
Iuj opinias, ke ili estas postaj mondoj, en
kiuj mortintoj renaski§as pro siaj agoj
dum sia antatia vivo. Mi pensas alie, ¢ar
la intenco de la Bodhisatvo Darmakara
estas en tio, ke infero, malsatuloj kaj
bestoj ne ekzistu en lia konstruota lando.
Tial la tri malbonaj sferoj ne povas signifi
realan mondon postmortan. Se ili signifus
realan mondon, la deziro ekstermi ilin
farigus sensencajo.  Reale ekzistanta
mondo ne povas esti malaperigebla. Tial
la tri malbonaj sferoj devas sugesti ne
klasifikitajn

estomanierojn ati fenomenojn de la reala

fiksitajn  mondojn  sed

socio ali estajoj tie vivantaj.

Do kion signifas la tri malbonaj sferoj
konkrete? Unue, infero rilatas al mortigo,
kiu estas la plej grava peko. Oni diras, ke
tiuj kiuj mortigas homon, falos en inferon.
Se mortigo okazis impulsite, savigo eblas
pere de elkora pento. Mortigo multfoja
kaj senpenta, ati datiro de mortigoj, estas
ja milito. Milito ne okazu, tio estas la

unua kaj la plej granda deziro de la
Budho.

Due, pri malsatuloj. Oni ofte klarigas,
ke malsatulejo estas la mondo de tiuj, kiuj
suferas malsaton kaj soifon kiel punon
pro troa avidemo en la antatia vivo. Sed
mia supozo estas iom alia. E¢ enla nuna
tempo proksime miliardo da homoj en la
mondo suferas malsaton, kaj ¢iujare dek
kvin milionoj da homoj, plejparte infanoj,
mortas pro malsato.  Tiel estas la
efektiveco. Sur tiu ¢ fakto mi ne povas
ne imagi, ke la Budha voto estas neniigi
malsaton mem. Fakuloj montras, ke la
katizo de malsato estas ne manko de
nutroprovizo sed maljusteco de gia
distribuo. La tasko ekstermi morton pro
malsato kaj plibonigi nutrostaton de
infanoj estas firmi ligita kun la averto
kontrati troa avidemo en progresintaj
landoj. Tio ¢i estas samtempe Ila
problemo de diferenco inter ri¢ulo kaj
malri¢ulo. Budhimo predikas ne nur pri
idealismo sed celas emancipon kaj
plenumigon de homoj en la socio, éiam sin
direktante al efektivaj sociaj problemoj.
Tio &i estas klare videbla ankati en la tria
voto, la voto pri orkoloro de ¢iuj homoj.

Mi ne farigu Budho, se ¢iuj homoj kaj

dioj en mia lando ne havus oran

koloron.
Kiel bone konate, hinda socio havas
kasto.

severan  diskriminacion  pro

Arja-devenaj  superaj kastuloj Kkaj
indigenaj dravidoj apartenantaj al la plej

malsupera kasto ati al eksterkasta dalito

havas evidente malsaman hatitokoloron.

Ora koloro estas estimata en Hindio. Do
la voto, ke ¢iuj homoj egale, ¢u arjaj, ¢u
dravidaj, brilu ore, estas la esprimo de la
deziro al ekstermo de la diskriminacio
pro kasto. Cu vi pensas, ke tio estas tro
penetra interpreto? Se tiel, la voto pri

orkoloro estus absurda kaj senbaza
fantaziajo.

Pri la tria malbona sfero, pri bestoj, ni
devas atenti la diferencon esencan inter
homoj kaj bestoj. Homoj vivas ne nur
instinkte; ili havas racion. Jen tio estas la
grava diferenco. Car ni naskigis kiel
homoj, ni devas agi racie kaj ne vivi

epikurisme kaj impulsisme.

Resume dirite, la voto pri malesto de la
tri malbonaj sferoj signifas la konstruon
de tia socio, en kiu oni vivas pace,
diferenco inter ri¢ulo kaj malric¢ulo ne
ekzistas, kaj homa racio estas estimata.
Se tiel,

supozata ia

Jen tio &i estas mia kompreno.
budhismo, kiu

malfacila kaj esotera ideologio, rakontas

estas

verdire tute memkompreneblan instruon.
Ciu el ni respektive havas respondecon
por Konsistigi nian socion. Tial ni devas
sincere pripensi, kian socion ni celu.
Budhanoj devas éiam legi jurnalon kaj
atenti la socian tendencon. Homa felico
en la vera senco estas neebla per idea
manipulado, se datiras la socia sistemo,

kiu igas homojn malfelicaj.

